
 Rezyume

Maqolada 2020 yil 16 mart kunidan 2022 yil 02 fevralgacha Buxoro viloyati yuqumli kasalliklar

shifoxonasida “Koronavirusli infektsiya COVID-19” tashxisi bilan yotqizilib, SARS-CoV-2 infektsiyasi 

boʼlgan (SARS-CoV-2 uchun xos boʼlgan real vaqtda RT-PZR ijobiy boʼlgan) tasdiqlangan bemorlarning 

bakteriologik tahlillar natijalari keltirilgan. Bemorlardan olingan najas namunalaridan Pr. Vulgaris, Pr. 

Mirobllis, Kl.phevmoniae, Enterobacter hafniae, balgʼam namunalaridan S. aureus, St. Pneumoniae, 

Can.viridans; qoni namunasidan S.epidermis, S.aureus ajratilgan. Аjratilgan mikroorganizmlarning 

aksariyati levofloksatsin, amikatsin, siprofloksatsin va sefaperazon sulьbaktamga sezgir boʼlgan. 

Kalit soʼzlar: antibiotiklarga chidamlilik; COVID-19; pnevmoniya; SARS-CoV-2, balgʼam ekmasi; qon 

ekmasi. 

 Резюме

В статье представлен бактериологический анализ пациентов, поступивших в Бухарскую

областную инфекционную больницу 16 марта 2020 года по 02 февраля 2022 года с диагнозом 

«коронавирусная инфекция COVID-19» и подтвержденной инфекцией SARS-CoV-2 (положительный 

результат ОТ-ПЦР в реальном времени, типичный для SARS-CoV-2) Приведены результаты. из 

образцов кала, взятых у пациентов Pr. Vulgaris,  Pr. Mirobllis, Kl.phevmoniae, Enterobacter hafniae,, из 

образцов мокроты  St. Pneumoniae, Can.viridans; из образца крови были выделены S.epidermis, 

S.aureus. Большинство выделенных микроорганизмов были чувствительны к левофлоксацину, 

амикацину, ципрофлоксацину и цефаперазону сульбактаму. 

Ключевые слова: антибиотикорезистентность; COVID-19; пневмония; SARS-CoV-2; посев 

мокроты; посев крови. 

 Resume

The article presents a bacteriological analysis of patients admitted to the Bukhara Regional

Infectious Diseases Hospital on March 16, 2020 to February 02, 2022 with a diagnosis of COVID-19 

coronavirus infection and confirmed SARS-CoV-2 infection (a positive result of real time PCR, typical 

for SARS-CoV-2). The results are presented from stool samples taken from patients of Pr. Vulgaris, Pr. 

Mirobllis, Kl. phevmoniae, Enterobacter hafniae,, from sputum samples of St. pneumoniae, 

Can.viridans; St. epidermis, St. aureus were isolated from the blood sample. Most of the isolated 

microorganisms were sensitive to levofloxacin, amikacin, ciprofloxacin and cefaperazone sulbactam. 

Keywords: antibiotic resistance; COVID-19; pneumonia; SARS-CoV-2; sputum culture; blood 

culture. 

Dolzarbligi 

 -yil dekabr oyida Xitoyning Uxan shahrida kelib chiqishi  nomaʼlum  boʼlgan  bir  necha  ogʼir 

     pnevmoniya holatlari paydo boʼldi [1], keyinchalik koronavirus 2019 (COVID-19) deb tashxis 

qoʼyildi, uning etiologik agenti SARS-CoV-2 (ogʼir oʼtkir respirator sindrom koronavirus 2). Coronaviridae 

oilasining β turkumiga mansub[2, 3]. Jahon sogʼliqni saqlash tashkiloti (JSST) 2020 yil 11 martda ushbu 

kasallikni pandemiya deb eʼlon qildi [4]. SARS-CoV-2 dan bakterial superinfektsiya va oʼlim darajasi har 

qanday boshqa keng tarqalgan respirator virusli sindromdan ancha yuqori [5, 6]. V nastoyaщee vremya vo 

vsem mire zaregistrirovano bolee 437 millionov podtverjdennыx sluchaev zabolevaniya COVID-19, v tom 

chisle pochti 6 millionov sluchaev smerti (https://www.who.int/). 

SARS-CoV-2 bilan boshqa mikroorganizmlar, ayniqsa bakteriyalar va zamburugʼlar tomonidan 

superinfektsiya COVID-19 evolyutsiyasida hal qiluvchi omili boʼlib, tashxis, davolash va prognoz 

qiyinchiliklarini oshiradi [7,8]. COVID-19 bilan kasallangan statsionar bemorlarda bakterial 

superinfektsiya kasallikning rivojlanishi va prognozi bilan bogʼliq. Bu holat intensiv terapiya boʼlimlarida 

kasalxonaga yotqizishni, antibiotiklar bilan davolashni va oʼlim holatlarini oshiradi [9,10]. 

Koronavirus infektsiyasi tasdiqlangan bemorlarda mikroblarga qarshi terapiya shubhali yoki 

tasdiqlangan bakterial respirator infektsiyani davolashda muhim rolь oʼynaydi. Odatda, bunday terapiya 

empirikdir yoki kasalxonaga yotqizilgan pnevmoniyali bemorlarga kasalxonaga yotqizish paytida olingan 

nozokomial infektsiyalarni davolash uchun moʼljallangan. Bemorlar nafas olish yoʼllari bilan bogʼliq 

boʼlmagan ikkilamchi infektsiyalardan, masalan siydik yoʼllari infektsiyasi yoki qon oqimi kabi 

koʼrinishlardan ham azob chekishi mumkin [11,12]. 

Maʼlumki, respirator virusli infektsiyalar kechishi koʼpincha ogʼir bakterial va zamburugʼli 

infektsiyalari qoʼshilishi bilan bogʼliq [13,14]. Koʼpgina tadqiqotchilar Streptococcus pneumoniae, 

Staphylococcus aureus, Haemophilus influenzae va Aspergillus sp tomonidan qoʼzgʼatilgan ikkilamchi 

bakterial infektsiyalar rivojlanishining koʼpayishini qayd etdilar. [15, 16]. Biroq, COVID-19 bilan 

kasalxonaga yotqizilgan bemorlarda ikkilamchi bakterial infektsiyalarning tarqalishi va ogʼirligi haqidagi 

bunday maʼlumotlar hozirda nisbatan kam. 

COVID-19 da antibakterial preparatlar buyurilishini asoslash mumkin boʼlgan yechimlaridan biri 

bakterial infektsiyaning oʼziga xos biomarkerlardan prokalьtsitonindan foydalanishdir [6,17]. 

Prokalьtsitonin bakterial va virusli infektsiya oʼrtasidagi farqni qoʼllab-quvvatlashi va bemorlarning 

tasdiqlangan bakterial infektsiyada oʼlimiga taʼsir qilmasdan antibiotiklarni erta toʼxtatishni qoʼllab-

quvvatlashi koʼrsatilgan [18,19]. COVID-19 prokalьtsitonindan foydalanish haqida xabar berilgan va 

mikroblarga qarshi vositalardan foydalanishni kamaytirishga yordam beradigan muhim vosita boʼlishi 

mumkin [20].  

Tadqiqotning maqsadi - COVID-19 bilan kasallangan bemorlardan ajratilgan asosiy patogenlarning 

mikrobial landshaftini va antibiotiklarga sezuvchanligini aniqlash. 

Material va uslublar 

Kuzatuv ostida 2020 yil 16 martdan 2022 02 fevralgacha kunidan shifoxonada “Koronavirusli infektsiya 

COVID-19” tashxisi bilan yotqizilib davolangan 3467 nafar bemorlar boʼlishdi. Ulardan olingan 1169 

namuna (balgʼam, najas, qon) larda bakteriologik tekshiruvlar olib borildi. 

Balgʼam namunalari Sabura oziq muhiti, Endo, neytral agar, qonli agar, Sari tuzli mannit oziq 

muhitlariga ekilgan boʼlsa, Najas namunalari ekmasi uchun Salьmonella-shigellez agar (АQSh) Vismut-

sulьfit agari, qonli agar, Sari tuzli mannit qoʼllanildi. Qon sinamasini bakteriologik tekshiruv maqsadida 

neytral agar, Endo, Vismut-sulьfit agar, qonli agar, Sari tuzli mannit oziq muhitlaridan foydalanildi. 
Ushbu tadqiqotga kiritilgan COVID-19 bilan kasallangan barcha bemorlarga yangi koronavirus 

infektsiyasi sabab boʼlgan pnevmoniyani tashxislash va davolash boʼyicha koʼrsatmalarga muvofiq tashxis 

2019

qoʼyilgan. Barcha bemorlarda laboratoriya tomonidan tasdiqlangan SARS-CoV-2 infektsiyasi boʼlgan 

(SARS-CoV-2 uchun xos boʼlgan real vaqtda RT-PZR ijobiy boʼlgan). Qon namunalarida leykotsitlar 

(WBC), limfotsitlar (LYM), mononuklear hujayralar (MONO), neytrofillar (NEU) sonini aniqlash bilan 

toʼliq qon elementlari aniqlandi. Qon biokimyoviy parametrlari: aspartataminotransferaza (AST), 

alaninaminotransferaza (ALT), glyukoza (GLU), karbamid, kreatinin va C-reaktiv oqsil (CRO) MINDRAY 

BS -30 (Xitoy) avtomatik biokimyoviy analizatori yordamida oʼlchandi. 

Natija va tahlillar 
2020 yil 16 mart kunidan shifoxonada “Koronavirusli infektsiya COVID-19” tashxisi bilan yotqizilib 

davolangan 3467 nafar bemorlardan olingan 1169 namunalarda bakteriologik tekshiruvlar ijobiy natija 

bergan. Najas bakteriologik ekma tahlili 928 nafar bemordan olingan boʼlsa, 556 (59.9%) nafar bemordan 

ijobiy natija olingan. Аjratilgan mikroorganizmlar kesimi tahlili koʼrsatishicha, 38.3% ida Pr. Vulgaris, 

32.6% ida Pr. Mirobllis, 2.5% ida Kl.phevmoniae, 26.8% ida esa Enterobacter hafniae aniqlangan. 3476 

nafar bemorning balgʼami bakteriologik ekma tahlili uchun olingan boʼlib, 264 (7.6%) nafarida ijobiy natija 

olingan. Oʼstirilgan mikroorganizmlar kesimida oʼrganilganda, 61.0% ida S. aureus, St. Pneumoniae 5.3%, 

Can.viridans 33.7% aniqlangan. 

Nazorat ostidagi bemorlarning 2299 nafari (66.1%) ning qoni bakteriologik tekshiruvdan oʼtkazilgan. 

Shularning 15.1% ida mikroorganizmlar oʼsgan. Tahlili koʼrsatishicha, ularning 71.1% ida S.epidermis, 

28.9% ida S.aureus tashkil qilgan. 

Yuqorida aniqlangan qoʼzgʼatuvchilarning 613 tasi antibiotikka sezuvchanligiga tekshirildi. Yuqorida 

aniqlangan qoʼzgʼatuvchilarni antibiotikka sezgirligini aniqlashda qator antibiotik disklardan foydalanildi 

va oʼrganishlar jarayonida eng yaxshi sezgir antibiotiklar soni va foiz koʼrsatkichi quyidagi koʼrinishdaligi 

maьlum boʼldi.  

Аjratilgan mikroorganizmlarning 217 (35.4%) i levofloksatsin, 174 (28.4%) amikatsin, 122 (19.9%) 

siprofloksatsin, 61 (9.9%) sefaperazon sulьbaktam, 14 (2.4%) sefepim, 12 (1.9%) seftriaksonga sezgirligi 

aniqlandi. Sefazidin, sefazidim, gentamitsin, xloramfenikollarga nisbatan sezgirlik koʼrsatkichi past 

darajada kuzatilgan. Yarim sintetik penitsillinlar (benzilpnitsillin, ampitsillin) ga nisbatan sezgirlik 

aniqlanmadi. 

Shunday qilib, antibakterial preparatlarni asosli davolash maqsadida olingan biologik ajratmalardan 

ajratilgan salmogʼi atigi 35,5% ida mikroorganizmlar tashkil ыilgan. Ularning aksariyati levofloksatsin, 

amikatsin, siprofloksatsinga sezgirligi yuqori boʼlgan. 

Bizning tadqiqotimizda topilgan mikroorganizmlar baʼzi jihatlari boʼyicha boshqa nashr etilgan 

maʼlumotlarga oʼxshash edi [21], Xitoyda oʼtkazilgan shunga oʼxshash tadqiqot maʼlumotlaridan 

pnevmokokk va gemofil tayoqchasi asosiy patogenlar boʼlganligi bilan farq qildi [22]. 

Liu HH et al. maʼlumotlariga koʼra 253 balgʼam namunasi natijalari odatda intubatsiyadan keyin 24 soat 

ichida toʼplangan 165 kishining 73 tasida (45%) oʼtkir bakterial yoki zamburugʼli infektsiyasini 

koʼrsatmadi. Potentsial patogenlar 111 ta holatdan 72 tasida (64,9%) intubatsiyadan ≥ 1 hafta oʼtgach 

koʼpaygan, 70,8% kech pnevmoniyaga va 29,2% kolonizatsiyadan dalolat beradi. Ushbu kechki 

namunalarning 12 tasida (jami 10,8%) intubatsiyadan keyin, asosan Pseudomonas, Enterobacter yoki 

Staphylococcus aureus mikroblarga qarshi preparatlarga chidamliligi yomonlashgan [23]. Bizning 

tadqiqotlar natijasiga koʼra bemorlarning balgʼami namunasidan olingan bakteriologik ekma tahlilidan 264 

(7.6%) tasida ijobiy natija olingan boʼlib, ularning 61.0% ida S. aureus, St. Pneumoniae 5.3%, Can.viridans 

33.7% aniqlangan.  

Xulosa 
Shunday qilib, antibakterial preparatlarni asosli davolash maqsadida olingan biologik ajratmalardan 

ajratilgan salmogʼi atigi 35,5% ida mikroorganizmlar tashkil ыilgan. Ularning aksariyati levofloksatsin, 

amikatsin, siprofloksatsinga sezgirligi yuqori boʼlgan. 

